
Mannagongd fyri árligu støðulýsingina av útbúgvingum – várið 2026 

Dagført uppskot góðkent í Góðskumenningarnevndin 06.02.2026  

Í hesum skjali er mannagongdin fyri árligu støðulýsingina av útbúgvingum lýst, herundir endamál, 
tíðarfreistir og ábyrgdarbýti. 

Árliga støðulýsingin er á skrá um várið og er ein yvirskipað meting av útbúgvingini. Úrslitini frá 
støðulýsingini eru partur av regluligu eftirmetingini við útbúgvingum, sum verður gjørd uml. sætta 
hvørt ár, har farið verður í dýpdina at eftirmeta útbúgvingina. 

Útbúgvingar, sum standa fyri tørni í regluligu eftirmetingini, gera ikki eina árliga støðulýsing tað árið. 
Tó verða lyklatølini og skeiðseftirmetingarúrslitini, sum vanliga høvdu verið grundarlag undir árligu 
støðulýsingini, tikin við í datagrundarlagið í regluligu eftirmetingini. 

Endamál 

Yvirskipaða endamálið er at gera eina støðulýsing av einstøku útbúgvingini (ella útbúgvingarøkinum). 
Á teimum útbúgvingum, har nógvur samlestur er, ella markamótini eru greið, verður samstarvað 
millum útbúgvingarnar um støðulýsingina, og ein felags frágreiðing verður skrivað. Uppskot til 
bólking av útbúgvingum er niðast í hesum skjalinum. 

Ein týðandi liður í støðulýsingini er, at útbúgvingartoymið, sum er knýtt at útbúgvingini, hittist at 
umrøða yvirskipaðu støðuna á útbúgvingini - herundir at greina skeiðseftirmetingarúrslit og 
menningarøki, sum skulu setast á breddan, umframt at tryggja regluligt samskifti um útbúgvingina 
við uttanhýsis áhugapartar. Dialogurin um útbúgvingina er í miðdeplinum og er árliga støðulýsingin 
eitt høvi at umrøða nærri, hvat gongur væl á útbúgvingini, og hvørjir batar eiga at verða gjørdir. 

Í árligu støðulýsingini er áhaldandi góðskumenningin av útbúgvingini í miðdeplinum og strembað 
verður eftir, at tey átøk, sum verða sett á breddan, eru í tráð við tey endamál, sum eru sett fyri 
útbúgvingina. 

Árliga støðulýsingin av útbúgvingum er liður í European Standards and Guidelines (ESG) 1.9 “On-
going monitoring and periodic review of programmes” og er tí ein partur av góðskumentan og 
innanhýsis góðskumenningarskipan Setursins. 

Lyklatøl og skeiðseftirmetingarúrslit sum partur av støðulýsingini 

Vanliga er árliga støðulýsingin grundað á lyklatøl, sum eru býtt í fimm høvuðsøki, men avbjóðingar 
eru at fáa lyklatølini til vega hesaferð (várið 2026). Tó eru skeiðseftirmetingarúrslitini lestrarárið 
2024/25 tøk og verða hesi, saman við niðurstøðum frá undanfarnum støðulýsingum, 
datagrundarlagið í støðulýsingini várið 2026. 

Spurningar at hava í huga í viðgerðini av lyklatølum og skeiðseftirmetingarúrslitum 

Í tilgongdini verður greinað og mett um, hvussu yvirskipaða støðan er á útbúgvingini. Tað er 
avgerandi, at útbúgvingartoymið hittist at umrøða støðuna á útbúgvingini. Yvirskipað verður støði 
tikið í, hvussu undirvísararnir, sum eru fast knýttir at útbúgvingini, meta, at skeiðini, sum hava verið 
boðin út seinasta árið, hava gingið. Í metingini verður m.a. hugt at, hvussu undirvísingin yvirskipað 
hevur gingið, hvussu próvtøkurnar hava eydnast, um greiður samanhangur er millum skeiðini o.a., 
sum mett verður er viðkomandi. Harumframt verða skeiðseftirmetingarúrslit, viðmerkingar frá 
ábyrgdara og íverksetanarætlanir í sambandi við skeiðseftirmetingar viðgjørd og mett verður, hvat 
úrslitini siga um støðuna á útbúgvingini, og um tørvur er á at seta broytingar í verk. Hetta er liður í 
innan- og uttanhýsis samskiftinum í tilgongdini og verður skjalfest í frágreiðingini og 
verksetanarætlanini, sum eru partur av støðulýsingini. 

Í viðgerðini kann støði m.a. takast í hesum spurningunum: 



• Hvussu er yvirskipaða støðan á útbúgvingini – hvussu er innanhýsis samstarvið millum 
undirvísararnar, hvussu er samspælið millum undirvísarar og lesandi og hvussu er 
upplivingin hjá undirvísarum at undirvísa og skipa próvtøkur á útbúgvingini? Hvat riggar 
væl og hvat krevur ábøtur? 

• Hvussu samsvarar upplivingin hjá undirvísarum við upplivingina hjá lesandi við støði í 
skeiðseftirmetingarúrslitunum? 

• Hvussu eru karmarnir á útbúgvingini skipaðir?  Herundir samstarvið millum 
útbúgvingartoymið og fyrisiting, leiðslu og onnur viðkomandi. 

• Hvussu stuðlar bygnaðurin á útbúgvingini endamálinum við útbúgvingini og eina greiða 
progressión millum ymsu partarnar av útbúgvingini? 

• Í hvønn mun hevur útbúgvingin nøktandi karmar at virka undir – herundir fígging, 
undirvísingar- og granskingarársverk, frálæruførleiki hjá undirvísarum o.a.? 

• Hvørji átøk eru sett í verk við støði í árligu støðulýsingunum og/ella REÚ seinastu árini, 
og hvussu hava hesi riggað? 

• Hvør er tørvurin á útbúgvingini, og í hvønn mun er útbúgvingin tillagað broyttar 
samfelagstørvir? 

• Hvør er áhugin fyri útbúgvingini, og hvussu verður áhugin hjá komandi lesandi kveiktur? 
  

Yvirskipað tíðarætlan fyri árligu støðulýsingina av útbúgvingum og ábyrgdarbýti 

Niðanfyri er yvirskipaði tíðarkarmurin fyri árligu støðulýsingina av útbúgvingum, sum er galdandi fyri 
tann partin, sum fer fram á fakultetunum. Tilgongdin byrjar í januar og endar í mai.  

Mars: Samlað skeiðseftirmetingarúrslit fyri einstøku útbúgvingina verða latin útbúgvingarleiðara. Í 
samstarvi við góðskuábyrgdaran á fakultetinum tekur GEI stig til ein innleiðandi fund, har 
útbúgvingarleiðarar, útbúgvingarsamskipari og góðskuábyrgdari luttaka. Á fundinum verður gjørt 
greitt, hvat endamálið er við árligu støðulýsingini, og hvussu tilgongdin er skipað. 

Í samstarvi við útbúgvingarleiðara tryggjar útbúgvingarsamskipari, at innanhýsis áhugapartar 
(skeiðsábyrgdarar og onnur, sum eru knýtt at útbúgvingini) fáa atgongd til 
skeiðseftirmetingarúrslitini, sum eru partur av árligu støðulýsingini.  

Útbúgvingarleiðarin samskiftir við góðskuábyrgdaran og kunnar um tilgongdina og tíðarætlanina. 

Mars/apríl: Fundur verður skipaður við innanhýsis áhugapartar, har umrøtt verður, hvat riggar væl á 
útbúgvingini, og hvørji øki rigga minni væl. Støði verður m.a. tikið í skeiðseftirmetingarúrslitunum, 
sum verða viðgjørd, og viðkomandi menningarøki verða umrødd. 

Í samráð við útbúgvingarleiðara kallar útbúgvingarsamskipari innanhýsis áhugapartar til fundar og er 
skrivari á fundinum. 

Mars/apríl: Fundur verður skipaður við uttanhýsis áhugapartar (samstarvsráðið), har støðan á 
útbúgvingini og komandi ætlanir verða lagdar fram og umrøddar. Støði verður m.a. tikið í , 
niðurstøðum frá innanhýsis fundinum, møguligum ætlanum fyri útbúgvingina, sum frammanundan 
eru umrødd innanhýsis og høvuðsúrslitum frá skeiðseftirmetingarúrslitunum.  

Í samráð við útbúgvingarleiðara kallar útbúgvingarsamskipari uttanhýsis áhugapartar til fundar og er 
skrivari á fundinum. 

Apríl/mai: Frágreiðing og verksetanarætlan (í mesta lagi 5 síður) verða skrivaðar. Í frágreiðingini 
verður støði tikið í niðurstøðunum frá innan- og uttanhýsis fundunum og teimum menningarøkjum, 
sum ætlanin er at seta á skrá komandi tíðina. 

Í verksetanarætlanini, sum er partur av frágreiðingini, verður gjørt greitt, hvørji menningarátøk verða 
sett á breddan komandi tíðina, og hvør tíðarætlanin er. 



Útbúgvingarleiðari samskipar, at frágreiðing og verksetanarætlan verða skrivaðar. Ein frymil til 
frágreiðing og verksetanarætlan er mentur, har yvirskipað fokusøki eru orðað. Eftir tørvi kunnu 
onnur øki leggjast afturat. 

Mai: Frágreiðing og verksetanarætlan verða lagdar fyri dekan, góðskuábyrgdara og lestrarráð til 
viðmerkingar umframt setursleiðsluna og Góðskumenningarnevndina til kunningar. 

 

 

 

Uppskot til bólking av útbúgvingum 

Útbúgving/ar Viðmerkingar 

FMD 

B.A. í føroyskum 

M.A. í føroyskum 

Hjánám í føroyskum 

Gera ikki støðulýsing. REÚ á 

skrá várið 2026. 

B.A. í listaligum arbeiði  

DHS 

B.Sc. í sjúkrarøktarfrøði Gera ikki støðulýsing. REÚ á 

skrá várið 2026. 

M.Sc. í heilsuvísindum Gera ikki støðulýsing. 

NVD 

Diplom á bachelorstigi í KT-verkfrøði 

B.Sc. í KT-verkfrøði 

M.Sc. í dátuvísindum 

Uppskot til bólking av 

útbúgvingum. 

B.Sc. í lívfrøði 

B.Sc. í mýlalívsvísindum 

Gera ikki støðulýsing. REÚ á 

skrá heystið 2025. 

B.Sc. í verkfrøði 

B.Sc. í maskinfrøði 

Gera ikki støðulýsing. 

NÁD 

B.Ed. sum fólkaskúlalærari  

B.Ed. sum námsfrøðingur  

SSD 

B.Sc. í búskapar- og virkisfrøði  



B.S.Sc. í stjórnmálafrøði 

B.S.Sc. í samfelagsvísindum 

M.S.Sc. í samfelagsvísindum og stjórnmálafrøði 

Hjánám í samfelagsfrøði 

Gera ikki støðulýsing. 

B.A. í søgu 

M.A. í søgu 

Hjánám í søgu 

Gera ikki støðulýsing. 

B.L. í lóg 

M.A. í løgfrøði 

Emb.L. í lóg 

Gera ikki støðulýsing. REÚ á 

skrá heystið 2025. 

Diplom á masterstigi í leiðslu og skipan 

Master í leiðslu og skipan 

 

 


